
Pérmes késaj memo, Instituti GAP synon té ofrojé mé shumé qartési pér llojet e
rezervave té pérfshira né buxhetin vjetor té Kosovés, trendin e pérdorimit té tyre
ndér vite, bazén ligjore dhe pérparésité apo mangésité e tyre. Marré parasysh
se buxheti vjetor duhet té€ pérmbajé planifikim té hershém dhe té duhur té
shpenzimeve, ku kérkohet dokumentim pér nevojén dhe arsyet e shpenzimeve,
Qeverisé i mbetet pak hapésiré pér té prezantuar politika té reja gjate vitit. Pér
keté shkak, ndér vite, disa geveri i kané paré kéto linja si mundési pér té béré
ndarje buxhetore edhe pér ¢éshtje gé nuk jané té natyrés emergjente.

Nisur nga legjislacioni né fugi dhe praktika ndér vite, né Kosové pérdoren kéto
linja buxhetore té rezervave: shpenzimet e paparashikuara, rezerva rrjedhése,
kontigjencat dherezerva emergjente pérlikuiditet. Shpenzimet e paparashikuvara
si kategori i targetojné shpenzimet emergjente, rezerva rrjedhése pérdoret pér
té mbuluar vendimet nga autoritetet pérmbarimore, kontigjencat synohet té
perdoren pér shpenzime me té medha té paparashikueshme apo pér mbulimin
e kostos sé€ ndonjé ligji té ri; si dhe, rezerva emergjente pér likviditet éshté fond
i Qeverise né Banken Qendrore te Kosovés pér ruajtjen e likuiditetit té sistemit
financiar. Né vitin 2023, nga té gjitha linjat e rezervave parashihen té ndahen
rreth 279 milioné euro apo 8.7% e te gjitha shpenzimeve buxhetore pér ate vit.

Pérkundér se pér situata sikurse me pandeminé COVID-19 dhe inflacionin
rekomandohet té keté amortizues financiar, literatura sugjeron gé fondet e tilla
té rezervave apo kontigjencave té mos jené mé té larta se 3% e shpenzimeve
té gjithémbarshme buxhetore.r Ngjashém, bashké me ndarjen e rezervés
sugjerohet té keté pérshkrim mbi destinimin dhe transparencé mbi shpenzimin
e mjeteve.



Shpenzimet e paparashikuara

Shpenzimet e paparashikuara jané kategori e shpenzimeve té cilat ndahen nga
Ministria e Financave, Punés dhe Transfereve (MFPT) pér nevoja gé konsiderohen
urgjente apo té paparashikuara té organizatave buxhetore. Alokimi i kétyre
mjeteve rregullohet sipas Ligjit nr. 03/L-048 pér Menaxhimin e Financave
Publike dhe Pergjegjésité (LMFPP)?, neni 29, pérmes sé cilit pércaktohet ményra
e aplikimit té organizatave buxhetore pér to. Sipas kétij Ligji, né rastet kur
organizatat buxhetore kané nevojé pér fonde shtesé té cilat nuk kané mundur
té parashikohen, ato duhet té aplikojné prané MFPT duke shpjeguar shkaktarét
e nevojés pér fonde shtesé, arsyet pérse kéto shpenzime nuk kané mundur té
parashikohen, té shpjegojné se si kéto shfrytézime i kontribuojné pérmbushjes
sé géllimeve té tyre, dhe té identifikojné se cilat ndarje buxhetore té tjera mund
té reduktohen me géllim té pérmbushjes sé kérkesés pér kéto fonde. Kéto
shpenzime mund té autorizohen nga Ministri i MFPT pas marrjes sé aprovimit
paraprak nga Qeveria.?

Shpenzimet e paparashikuara parashihen ¢do vit né kuadér té nén-programit
"Shpenzimet e Paparashikuara” né Ligjin pér Ndarjet Buxhetore, dhe ato ndahen
vetém né pérputhje me nenin 29 té LMFPP. Kéto shpenzime ndahen né dy
kategori ekonomike: rezervat dhe shpenzimet kapitale. Bazuar né kérkesat e
organizatave buxhetore gjaté vitit, béhet shpérndarja e mjeteve nga kéto fonde
me vendime té Qeverisé. Ministri i MFPT &shté i autorizuar té aprovojé transferet
nga ky nén-program né ndonjé nén-program tjetér sipas kérkesave pér shumat
deri né 40,000 Euro, dhe me kusht gé shuma kumulative vjetore nuk mund té
kalojé 20% té shumés sé ndaré vjetore té kétij nén-programi.-

Figura 1. Shpenzimet e paparashikuara té Qeverisé (2017-2022%)

Gjaté periudhés 2017-2022, mesatarja vjetore e buxhetuar pér shpenzimet e
paparashikuara ishte rreth 6.3 milioné euro. Vlera mé e larté e planifikuar ishte né
vitin 2017, me 8.9 milioné euro, dhe ajo mé e uléta né vitin 2021, me 3.8 milioné
euro. Pér kété periudhé mesatarisht 71% e késaj kategorie té shpenzimeve éshté
ndaré pér kategoriné e rezervave, ndérsa pjesa tjetér pér shpenzime kapitale.
Né aspekt té realizimit, vlera mé e larté e shpenzimeve té paparashikuara ishte
né vitin 2018, né vleré prej 7.6 milioné euro (apo 159.1% e vlerés sé buxhetuar).
Ky tejkalim i shpenzimeve té realizuara né kété kategori, u mundésua nga
rialokimet e fondeve gjaté vitit dhe pérmes vendimeve té Qeverisé. Né buxhetin
e planifikuar pér vitin 2023, né kété kategori jané ndaré rreth 6.7 milioné euro.

Pérkundér natyrés sé késaj kategorie té shpenzimeve dhe pérkufizimit ligjor té
saj, pérgjaté viteve ka pasur raste té shumta kur kéto mjete jané ndaré pér arsye
jo-emergjente ose raste gé kané mundur té planifikohen mé herét. Disa nga
kategorité e shpenzimeve né té cilat éshté shpenzuarky fond gjaté késaj periudhe,
pérvec atyre emergjente, ishin: ¢éshtjet administrative, shérbimet sociale,
kulturé dhe sport, manifestime dhe arsye shéndetésore. Pér shembull, aktivitete
té mbéshtetura nga ky fond ishin edhe aktivitetet vjetore té manifestimeve té
pavarésisé, si dhe manifestimeve té tjera kulturore, projektet filmike, federatat
sportive, ngritja e monumenteve, e té tjera. Njé ndér arsyet gé kjo ka mundur té
ndodhé éshté edhe mungesa e kritereve té garta né legjislacion pér shfrytézimin
e kétyre fondeve. Megjithaté, kjo nuk e arsyeton shfrytézimin e kétyre mjeteve
pér raste té cilat kané mundur lehtésisht té planifikohen né buxhet.

Shpenzimet e paparashikuara sipas katogorive (2017-2021)

Rezerva rrjedhése éshté kategori e shpenzimeve rrjedhése té Qeverisé gé
ndahet né bazé vjetore pér secilén organizaté buxhetore té nivelit gendror dhe
lokal. Kjo kategori e shpenzimeve mund té bartet nga organizata buxhetore né
kategori tjera té shpenzimeve né rastet kur nevojiten mjetet pér zbatimin e njé
vendimi nga autoritetet pérmbarimore.’

Mjetet nga kjo kategori mund té ndahen edhe né kategoriné e shpenzimeve
kapitale, pasi gé organizata buxhetore te arsyetojé propozim projektin kapital.
Sipas Ligjit per ndarjet buxhetore vjetoreé kéto mjete mund te barten me aprovim
te Zyrtarit Kryesor Administrativ dhe Zyrtarit Kryesor Financiar té organizatés
kerkuese, dhe ne rastet e komunave, pas aprovimit nga kuvendi komunal. Keto
lévizje té mjeteve nga kjo kategori buxhetore nuk jané subjekt i kufizimeve sipas
nenit 30 té LMFPP dhe neneve 15 dhe 16 té Ligjit per Ndarjet Buxhetore Vjetore.

Gjaté periudhés 2017-2023, mesatarja vjetore e ndaré pér kategoriné e rezervés
rrjedhése ishte 15.4 milioné euro. Nga kjo kategori, mesatarisht rreth 55% éshté
ndaré pér nivelin lokal, ndérsa 45% pér nivelin gendror. Vlerat mé té larta té ndara
né kété kategori ishin né periudhén 2020-2022, ku vlera mé e larté prej 34.4
milioné euro ishte né vitin 2020. Né& vitin 2023, né kété kategori té shpenzimeve
jané buxhetuar vetém 5.4 milioné euro.

Rezerva rrijedhése - niveli gendror dhe lokal (2017-2023)

Kontigjencat jané njé kategori tjeter e shpenzimeve buxhetore gé paragiten si
nén-program né Ligjin pér Ndarjet Buxhetore, dhe jané fonde té cilat Qeveria
i mbané né formé té njé 'rezerve' apo pér ndonjé 'shpenzim té mundshém té
paparashikueshém' gé mund té rrjedhé nga faktoré té ndryshém. Kjo kategori
e shpenzimeve rregullohet ¢cdo vit pérmes Ligjit pér Ndarjet Buxhetore, ku ato
paragiten né kuadeér té nen-programit "Kontigjencat né Ministriné e Financave,
Punés dhe Transfereve" dhe né disa raste, né nén-programe té vecanta. Sipas
nenit 15 té ketij ligji, Ministri i MFPT mund té bé&jé ndarjen e mjeteve nga nén-
programi "Kontigjencat né MFPT" ne té gjitha kategorité tjera buxhetore,
pas aprovimit nga Qeveria. Kéto mjete mbahen edhe pér rastet kur duhet te
mbulohet ndikimi financiar i ligjeve té reja té aprovuara.”



Gjaté periudhés 2017-2023, vérehet se ka pasur luhatje né vlerat e buxhetuara
pér kategoriné e kontigjencave. Viteve té fundit, vérehen shuma té médha té
buxhetuara né kété kategori, me njé mesatare prej 130 milioné eurove né vit.
Pér vitin 2023, jané planifikuar gjithsej 220.7 milioné euro pér kontigjenca apo
rreth 6.9% e shpenzimeve buxhetore, ku vetém né kategoriné 'Kontigjenca né
MFPT' jané ndaré 125.7 milioné euro. Zakonisht kontigjencat parashihet té kené
pjesémarrje né buxhetin vjetor me rreth 2-3%.%2 Nga kéto, rreth 65 milioné jané
pér paga dhe shtesa, e gé jané paraparé pér mbulimin e ndikimit financiar té
ligjit té ri té pagave. Tutje, rreth 40 milioné euro jané ndaré pér subvencione
dhe transfere, si dhe 20 milioné euro pér shpenzime kapitale. Njé kategori tjetér
e kontigjencave pér té cilén jané planifikuar mjete pér vitin 2023 éshté ajo pér
energji, ku jané ndaré 75 milioné euro. Kéto mjete jané ndaré marré parasysh
pasiguriné dhe krizén energjetike aktuale, si dhe pritjet pér vazhdim té saj gjaté
vitit té ardhshém.

Ngjashém, edhe né vitet 2022 dhe 2020, ishin ndaré shuma té médha né kété
kategori té shpenzimeve; 107 milioné euro, respektivisht 188.7 milioné euro. Né
vitin 2022, rreth 52 milioné euro ishin kontigjenca né MFPT, dhe rreth 55 milioné
euro kontigjenca pér investime kapitale né AKP dhe pér klauzolé té investimeve.
Ndérsa né vitin 2020, rreth 74 milioné euro ishin ndaré si kontigjenca nga
subvencionet dhe rreth 100 milioné euro si kontigjenca pér investimet kapitale.
Vlera e larté e ndaré pér subvencione, kishte té bé&jé me situatén aktuale té
pandemisé né até periudhé dhe me pasiguriné e krijuar. Mangési mé té médha
né transparenceé lidhur me géllimet e ndarjeve buxhetore pérmes kontigjencave
mbetet tek kategoria e investimeve kapitale, ku nuk jepen sgarime pér arsyet
e ndarjeve té tilla, projektet mé gjasa mé té larta gé té pérfitojné nga ndarjet
pérmes késaj linjeje, et;.

Kontigjencat né Ministriné e Financave dhe kontigjencat e tjera (2017-2023)

Perkundér rasteve kur kontigjencat jané arsyetuar pér situata konkrete (p.sh.
pandemia, kriza energjetike), megjithaté, rritja e tyre né rreth 7% té gjithsej
buxhetit viteve té fundit i ka disa mangési. Fillimisht, njé buxhetim i larté né kéte
kategori té shpenzimeve |€ hapésiré pér projekte ad-hoc té Qeverisé, megenése
shpenzimi i kétyre mjeteve éshté ne diskrecion té tyre dhe mund té ndodhé gé
ato mjete té shpenzohen edhe pér synime partiake. Pér mé shume, tregon gé
nuk ka planifikim adekuat megenése mjetet jané té bllokuara, dhe mund té€ mos
shpenzohen fare, dhe né kété ményré kosto oportune éshté e larté.

Rezerva emergjente pér likuidietet éshté njé fond i Qeverisé gé mbahet né
Bankén Qendrore té Kosovés, bazuar né njé Memorandum té Mirékuptimit pér
Asistencé Emergjente né mes té Guvernatorit té Bankés Qendrore té Kosoves,
Ministrit té Financave, Punés dhe Transfereve dhe Kryesuesit té Komisionit pér
Buxhet, Puné dhe Transfere té Kuvendit. Ky fond mbahet si rezervé né rastet
emergjente pér té ruajtuar likuiditetin e sistemit financiar dhe parashihet ¢do
vit né Ligjin pér Ndarjet Buxhetore. Shuma e mbajtur né kété fond pérgjaté
viteve ka gené e njejté, né vleré prej 46 milioné euro, dhe nuk éshté shpenzuar
ndonjéhere.?

Shpenzimi i Fondeve té ndara pér keté géllim eéshte i rregulluar edhe pérmes
nenit 14 té Ligjit pér Bankén Qendrore te Kosovés, ku parashihet ge Banka
Qendrore né rrethana té jashtézakonshme, sipas gjykimit té saj dhe kritereve té
percaktuara nga Bordi i Bankés Qendrore, té veprojée si kreditor i instancés sé
fundit pér njé banké komerciale vendore, duke i dhéné mbéshtjetje financiare né
raste emergjente. Megjithate, kjo mbéshtetje nuk mund te kaloje shumen totale
té rezervave té pércaktuara me Ligjin pér Ndarjet Buxhetore, té pérmendur mé
larte.

Shpenzimi i mjeteve té ndara pér rezervat buxhetore té Qeverisé raportohet
né baza vjetore né Raportin Financiar Vjetor* té Ministrisé sé Financave, Punés
dhe Transfereve. Realizimi i shpenzimeve té paparashikvara (rezervave dhe
shpenzimeve kapitale) paragitet garté dhe né ményreé té detajuar né njé tabelé
(ku ceken organizata buxhetore, vendimi dhe géllimi pér ndarjen e kétyre
fondeve, dhe shuma) né kété raport. Ndérsa tek kategorité e kontigjencave,
realizimi i tyre nuk raportohet si kategori e ndaré né Raportin Vjetor Financiar,
mirépo né kuadér té secilés organizaté buxhetore dhe kategorisé ekonomike.



Rezervat buxhetore gé mbahen nga Qeveria jané pjesé e rendésishme e
buxhetit, megenése géllimiityre éshté té funksionojné si amortizues financiar né
raste té krizave té ndryshme si p.sh. pandemia, inflacioni, katastrofat natyrore,
e té tjera. Megjithate, alokimi i tyre nga Qeveria duhet té jeté meé i detajuar
dhe té sgarojé arsyen e ndarjes sé tyre, si dhe né rastet e projekteve kapitale,
projektet specifike pér té cilat jané paraparé ato mjete. Kjo vlen mé shumé
pér kategoriné e kontigjencave, pér té cilén viteve té fundit éshté vérejtur njé
rritje né shumat e ndara pér to. Si¢c u pérmend edhe mé lart, sipas organizatave
ndérkombétare financiare, kontigjencat preferohet té jené né nivel prej 3% té
gjithsej shpenzimeve buxhetore.

Megjithaté, viteve té fundit kontigjencat e ndara nga Qeveria kané gené né
nivel mé té larté, duke filluar nga 7.2% e buxhetit né 2020, 3.9% e buxhetit
né 2022 dhe 6.9% e buxhetit né 2023. Nése analizohen té gjitha kategorité e
rezervave/kontigjencave, shohim se né vitin 2023 ato pérbéjné rreth 8.7% té
gjithsej shpenzimeve buxhetore. Nje pjesé e késaj shume, e ndaré pér raste
emergjente (kriza energjetike kété vit) éshte e arsyetushme, mirépo megjithate,
konsiderohet ge shumat e ndara pér kategorité tjera teé kontigjencave janée té
larta, dhe kjo ka disa mangési. Né njé formég, kjo tregon se nuk ka planifikim
adekuat megenése mjetet jane té bllokuara dhe nése nuk shpenzohen, ka kosto
oportune té larté megenése shume projekte mund té mbesin pa u realizuar né
mungesé té fondeve. Pér mé shumé, meqgenése shpenzimii kétyre mjeteve éshté
né diskrecion té Qeverisé, njé buxhetim i larté né keto kategori, |€ hapésire edhe
péer shpenzim teé tyre péer gellime partiake.

